
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ ՕՐԵՆՔԻ ՆԱԽԱԳԾԻ


	1. ՀՀ էկոնոմիկայի նախարարություն
	03.10.2022

	
	N 01/15749-2022

	Դիտողություններ և առաջարկություններ չկան:
	Ընդունվել է:

	2. ՀՀ տարածքային կառավարման և ենթակառուցվածքների նախարարություն
	04.10.2022թ.

	
	N ԳՍ/26.2/26291-2022

	Դիտողություններ և առաջարկություններ չկան:
	Ընդունվել է:

	3. ՀՀ պետական եկամուտների կոմիտե
	17.10.2022թ.

	
	 N 01/3-1/74737-2022

	1. Նախագծով նախատեսվող դրույթների հետ կապված հարկ է նկատի ունենալ, որ ԱՏԳ ԱԱ 7108 ծածկագրին դասվող ապրանքների օտարման մասով օրենսգրքի 64-րդ հոդվածի 2-րդ մասի 26-րդ կետով ԱԱՀ-ից ազատման արտոնություն սահմանված է ԱՏԳ ԱԱ 7108 ծածկագրին դասվող՝ ոսկերչական նշանակության կիսապատրաստուկների օտարման համար։ Հետևաբար` նախագծով առաջարկվող կարգավորումները, կարծում ենք, կարող են վերաբերվել ԱՏԳ ԱԱ 7108 ծածկագրին դասվող՝ ոսկերչական նշանակության կիսապատրաստուկների օտարմանը:
	Ընդունվել է:
Նախագծով հստակեցվել է, որ առաջարկվող կարգավորումը վերաբերում է միայն 7108 12 000 9 ծածկագրին դասվող ապրանքին՝ դոռե համաձուլվածքին:

	2. ԱԱՀ-ի հաշվարկման առանձնահատկություններով պայմանավորված, որպես կանոն, ԱԱՀ-ով հարկման օբյեկտ համարվող գործարքներն ԱԱՀ-ից ազատելու հետ միաժամանակ պարտադիր նախատեսվում է ձեռքբերումների մասով ԱԱՀ-ի գումարների հաշվանցումներ (պակասեցումներ) կատարելու սահմանափակումներ: Նշված կանոնին համապատասխան ՀՀ հարկային օրենսգրքի 72-րդ հոդվածով ԱԱՀ-ից ազատված գործարքներին վերագրվող ձեռքբերումների գծով սահմանված են ԱԱՀ-ի գումարների հաշվանցման (պակասեցման) սահմանափակումներ: Այդ սահմանափակումները չկիրառելու մասով բացառություն սահմանված է երաշխիքային սպասարկման ծառայությունների և կոնցեսիոն պայմանագրի շրջանակներում իրականացվող գործարքների մասով, որոնց մասով ԱԱՀ-ից ազատման արտոնություն սահմանված է համապատասխանաբար օրենսգրքի 64-րդ հոդվածի 2-րդ մասի 19-րդ և 31-րդ կետերով: Ընդ որում, կարծում ենք, որ այդ գործարքների մասով հաշվանցումների (պակասեցումների) մասով սահմանափակումները չեն կիրառվել` հաշվի առնելով տվյալ գործարքների առանձնահատկությունները: Օրինակ, երաշխիքային ծառայությունների մասով, ըստ էության, այդ ծառայության արժեքը ներառված է հրապարակային պայմանագրերի համաձայն մատակարարվող ապրանքների արժեքում: Ըստ էության՝ նշված գործարքին վերագրվող ձեռքբերումների գծով ԱԱՀ-ի գումարների հաշվանցման (պակասեցման) հնարավորություն տրվել է` հաշվի առնելով տվյալ գործարքի կատարման առանձնահատկությունները։ Միաժամանակ, հայտնում ենք, որ նշված դրույթները սահմանված էին նաև մինչև 2018թ. հունվարի 1-ը գործող «Ավելացված արժեքի հարկի մասին» ՀՀ օրենքով, որով այդ գործարքները համարվել են ԱԱՀ-ով հարկման օբյեկտ չհամարվող գործարքներ:
	Ընդունվել է:
Ընդհանուր առմամբ, համակարծիք ենք ներկայացված դիրքորոշմանը: Միևնույն ժամանակ, անհրաժեշտ ենք համարում ընդգծել, որ նախագծի մշակման համար պատճառ հանդիսացած խնդրի լուծման լավագույն տարբերակը մեր կարծիքով նախագծով առաջարկվող տարբերակն է: Պատրաստակամ ենք նաև քննարկել խնդրի լուծման այլ տարբերակներ:

	3. Նախագծով նախատեսված ԱԱՀ-ից ազատված գործարքի մասով ԱԱՀ-ի հաշվանցումներ (պակասեցումներ) կատարելու հնարավորության սահմանումը պարունակում է ԱԱՀ-ից ազատված այլ գործարքների համար նախադեպ դառնալու ռիսկեր, հետևաբար՝ նախագծով ներկայացված առաջարկությունը համարում ենք ոչ նպատակահարմար։
	Ընդունվել է:
Ընդհանուր առմամբ, համակարծիք ենք ներկայացված դիրքորոշմանը: Միևնույն ժամանակ, անհրաժեշտ ենք համարում ընդգծել, որ նախագծի մշակման համար պատճառ հանդիսացած խնդրի լուծման լավագույն տարբերակը մեր կարծիքով նախագծով առաջարկվող տարբերակն է: Պատրաստակամ ենք նաև քննարկել խնդրի լուծման այլ տարբերակներ:

	4. Նախագծով հստակեցված չեն մինչև օրենքն ուժի մեջ մտնելը կատարված ձեռքբերումների մասով ԱԱՀ-ի գումարների հաշվանցման (պակասեցման) կարգի մասով կարգավորումները: Մասնավորապես, օրենքի ուժի մեջ մտնելուց հետո թանկարժեք մետաղների օտարման դեպքում մինչև օրենքն ուժի մեջ մտնելը ձեռքբերումների մասով ԱԱՀ-ի գումարները ենթակա են հաշվանցման (պակասեցման) թե ոչ, և եթե ենթակա են հաշվանցման (պակասեցման), ապա ինչ կարգով այն պետք է իրականացվի։
	Ընդունվել է:
Նախագծի եզրափակիչ մասում հստակեցվել է, որ առաջարկվող կարգավորումները կիրառվում են նախագիծն ուժի մեջ մտնելուց հետո կատարվող՝ ԱՏԳ ԱԱ 7108 ծածկագրին դասվող թանկարժեք մետաղների օտարման գործարքներին վերագրվող և նախագիծն  ուժի մեջ մտնելուց հետո առաջացած՝ ԱԱՀ-ի հաշվանցվող (պակասեցվող) գումարների մասով: 

	5. Նախագծի հիմնավորմամբ ոսկու համաձուլվածք արտադրող տնտեսավարող սուբյեկտներին ոսկու համաձուլվածքի արտադրության նպատակով օգտագործված հումքի, ինչպես նաև այլ ձեռքբերումների  համար մատակարարների կողմից դուրս գրված հարկային հաշիվներում առանձնացված ԱԱՀ-ի գումարները հաշվանցելու (պակասեցնելու) հնարավորության նախատեսմամբ պետական բյուջեի եկամուտների էական նվազեցում տեղի չի ունենա: Կարծում ենք, որ եթե այդ մասով ձեռքբերումների մասով առկա են հաշվանցման (պակասեցման) ենթակա գումարներ և նախագծով նախատեսվում է այդ գումարների մասով հաշվանցման (պակասեցման) հնարավորության սահմանում, կարծում ենք, որ այն կհանգեցնի բյուջեի եկամուտների նվազեցմանը: Հետևաբար` անհրաժեշտ է գնահատել ոսկու համաձուլվածքի արտադրության նպատակով օգտագործված հումքի համար մատակարարներին վճարված ԱԱՀ-ի գումարների ներկայիս և ակնկալվող մակարդակները, ինչպես նաև այն օգուտները, որոնք պետությունը պետք է ակնկալի իր կատարած հարկային ծախսերի դիմաց, ինչն էլ հնարավորություն կտա առաջարկվող կարգավորման հետ կապված ներկայումս գնահատել դրա ընդունման նպատակահարմարությունը, իսկ հետագայում նաև կիրառման արդյունավետությունը։ 
Հաշվի առնելով վերոգրյալը` Պետական եկամուտների կոմիտեն գտնում է, որ ներկայացված նախագծով առաջարկվող կարգավորումները ենթակա են հստակեցման և լրացուցիչ հիմնավորման:
	Ընդունվել է:
Անհրաժեշտ է հաշվի առնել այն հանգամանքը, որ նախագծով առաջարկվող կարգավորումների բացակայության պայմաններում, միևնույն է, դոռեն զտարկման նպատակով արտահանվում է ՀՀ-ից, որի պարագայում դոռեի ստացման համար կատարվող ձեռքբերումներին վերագրվող ԱԱՀ-ի գումարները ենթակա են հաշվանցման: Այս առումով, նախագծով հաշվանցման ենթակա ԱԱՀ-ի գումարների շրջանակն, ըստ էության, չի ընդլայնվում: Փոխարենը, ակնկալվում է, որ նախագծի ընդունման պարագայում դոռեն այլևս չի արտահանվի, այլ կզտարկվի երկրի ներսում՝ դրանով իսկ երկարացնելով ոսկու արտադրության՝ երկրի ներսում կազմակերպվող արժեշղթան և ձևավորելով նոր հարկման բազաներ՝ մասնավորապես ուղղակի հարկերի գծով:

	6. Միաժամանակ, առաջարկում ենք հստակեցնել օրենսգրքի 64-րդ հոդվածի 2-րդ մասի 26-րդ կետով սահմանված ԱԱՀ-ից ազատման արտոնությունը վերաբերում է թանկարժեք մետաղների, թե թանկարժեք մետաղների կիսապատրաստուկների օտարմանը:
	Չի ընդունվել:
Նախագծի լրամշակված տարբերակով առաջարկվել է հստակեցնել խնդրո առարկա դրույթի կիրառության շրջանակը: Առաջարկված խմբագրության վերաբերյալ ՀՀ պետական եկամուտների կոմիտեն հարցեր է բարձրացրել, որոնք կրկին քննարկելու կարիք ունեն:
Այս առումով, հայտնում ենք, որ խնդրո առարկա դրույթի հստակեցման անհրաժեշտության հարցը լրացուցիչ քննարկման կարիք ունի և նպատակահարմար է այդ հարցը քննարկել հետագա օրենսդրական նախաձեռնությունների շրջանակում:

	4. ՀՀ արդարադատության նախարարություն
	11.11.2022թ.

	
	 N /27.3/49935-2022

	1. «Հայաստանի Հանրապետության հարկային օրենսգրքում փոփոխություն և լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է փոփոխություն կատարել Հայաստանի Հանրապետության հարկային օրենսգրքի (այսուհետ՝ Օրենսգիրք) 64-րդ հոդվածի 2-րդ մասի 26-րդ կետում, իսկ Նախագծի 2-րդ հոդվածով նախատեսված լրացմամբ հղում է կատարվում նշված կետին: Այս կապակցությամբ հարկ է նկատի ունենալ, որ ՀՀ Ազգային ժողովի կողմից 2022 թվականի հոկտեմբերի 26-ին առաջին ընթերցմամբ ընդունվել է «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի նախագիծը (Կ-372-13.09.2022,20.10.2022-ՏՀ-011/1), որով նախատեսված են փոփոխություններ Օրենսգրքի 64-րդ հոդվածի 2-րդ մասի 26-րդ կետում: Նշվածը հիմք ընդունելով՝ գտնում ենք, որ Նախագծով նախատեսված կարգավորումներն անհրաժեշտ է նախատեսել նշված օրենքի նախագիծը հաշվի առնելով:
	Ընդունվել է:
Նախագծի 1-ին հոդվածով Հարկային օրենսգրքի 64-րդ հոդվածի 2-րդ մասի 26-րդ կետում խմբագրություն նախատեսող դրույթը հանվել է նախագծից:

	2. Նախագծի 2-րդ հոդվածով հղում է կատարվել Օրենսգրքի 64-րդ հոդվածի 2-րդ մասի 26-րդ կետով սահմանված՝ ԱՏԳ ԱԱ 7108 12 000 8 ծածկագրին դասվող թանկարժեք մետաղների օտարման գործարքներին, մինչդեռ՝ հարկ է նկատի ունենալ, որ Նախագծի 1-ին հոդվածով նոր խմբագրությամբ շարադրվող Օրենսգրքի 64-րդ հոդվածի 2-րդ մասի 26-րդ կետով ԱՏԳ ԱԱ 7108 12 000 8 ծածկագրի վերաբերյալ կարգավորում չկա, կարգավորումը վերաբերում է՝ ԱՏԳԱԱ 7108 ծածկագրին:
	Ընդունվել է:
Նախագծում կատարվել է համապատասխան լրացում:

	5. ՀՀ պետական եկամուտների կոմիտե
	15.10.2022թ.

	
	 N 01/3-1/82658-2022

	1. «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի լրամշակված նախագծի վերաբերյալ հայտնում ենք, որ առաջարկություններ չկան:
	Ընդունվել է:


	2. Միաժամանակ, լրամշակված նախագծի վերաբերյալ հայտնում ենք հետևյալը.
1) նախագծի 1-ին հոդվածով առաջարկվում է օրենսգրքի 64-րդ հոդվածի 2-րդ մասի 26-րդ կետը շարադրել նոր խմբագրությամբ` սահմանելով, որ ԱԱՀ-ից ազատվում է թանկարժեք մետաղների օտարումը, ինչպես նաև թանկարժեք մետաղներից պատրաստված՝ ԱՏԳ ԱԱ 7106, 7108, 7109, 7110, 7113, 7115 ծածկագրերին դասվող՝ ոսկերչական նշանակության կիսապատրաստուկների օտարումը: «Թանկարժեք մետաղների մասին» ՀՀ օրենքի 2-րդ հոդվածի 1-ին մասի 1-ին կետի համաձայն` թանկարժեք մետաղները` ոսկի, արծաթ, պլատին և պլատինե խմբի մետաղներն (պալադիում, իրիդիում, ռոդիում, ռուտենիում և օսմիում) են, որոնք կարող են գտնվել ցանկացած վիճակում, տեսքով (այդ թվում՝ բնակտորային և զտարկված տեսքով), ինչպես նաև հումքի, ձուլվածքների, կիսաֆաբրիկատների, արդյունաբերական արտադրանքի, քիմիական միացությունների, արտադրանքի (իրերի), այդ թվում՝ ոսկերչական և այլ իրերի, մետաղադրամների, ջարդոնների և թափոնների տեսքով: Հետևաբար, հաշվի առնելով նաև օրենսգրքի 5-րդ հոդվածի 5-րդ մասի դրույթները, թանկարժեք մետաղների օտարումն ԱԱՀ-ից ազատելու պարագայում թանկարժեք մետաղներից պատրաստված բոլոր արտադրատեսակների օտարման մասով կկիրառվի ԱԱՀ-ից ազատման արտոնությունը և թանկարժեք մետաղներից պատրաստված՝ ԱՏԳ ԱԱ 7106, 7108, 7109, 7110, 7113, 7115 ծածկագրերին դասվող՝ ոսկերչական նշանակության կիսապատրաստուկների օտարման մասով ԱԱՀ-ից ազատման արտոնության սահմանման անհրաժեշտությունը բացակայում է: Իսկ եթե թանկարժեք մետաղների օտարման մասով ԱԱՀ-ից ազատման արտոնությունը վերաբերվելու է ոչ բոլոր թանկարժեք մետաղների կամ դրանցից պատրաստված արտադրատեսակների օտարմանը, ապա առաջարկում ենք սահմանել ԱՏԳ ԱԱ այն ծածկագրերը, որոնց դասվող թանկարժեք մետաղների օտարման մասով նախատեսվում է կիրառել ԱԱՀ-ից ազատման արտոնություն:
	Ընդունվել է:
Նախագծի 1-ին հոդվածով Հարկային օրենսգրքի 64-րդ հոդվածի 2-րդ մասի 26-րդ կետում խմբագրություն նախատեսող դրույթը հանվել է նախագծից:

	2) նախագծի 3-րդ հոդվածի 2-րդ մասով առաջարկվող անցումային դրույթները ենթակա են հստակեցման, քանի որ պարզ չէ հաշվանցող (պակասեցվող) գումարներ են համարվելու օրենքի ուժի մեջ մտնելուց հետո օտարման գործարքներին վերագրվող ԱԱՀ-ի գումարները` անկախ այդ ձեռքբերումները վերաբերում են մինչև օրենքը ուժի մեջ մտնելու ժամանակաշրջաններին, թե հաշվանցվող (պակասեցվող) գումարներ են համարվելու օրենքի ուժի մեջ մտնելուց հետո կատարված ձեռքբերումների մասով ԱԱՀ-ի գումարները:
	Ընդունվել է։
Նախագծով հստակեցվել է, որ հաշվանցող (պակասեցվող) գումարներ են համարվելու նախագծի ուժի մեջ մտնելուց հետո կատարված ձեռքբերումների մասով առաջացած ԱԱՀ-ի գումարները:



